
Velkommen til din nye bustad  
 

Me håpar du/de vil trivast her, anten du/de bur i 

tilrettelagt omsorgsbustad eller annan kommunal 

bustad. 

 

I denne brosjyren finn du/de ein oversikt over: 

 

• Viktige telefonnummer om det skulle oppstå 
naudsituasjonar eller treng å koma i kontakt 
med BKE 
 

• Enkle råd og tips - korleis ta vare på bustaden, 
innemiljøet og uteområdet   

 

• Praktiske råd om avfallshandtering, vedlikehald 
av røykvarslarar og enkle tips for å unngå at 
brann oppstår 
 

• Husk! Husleigekontrakten du/de inngjekk før 
innflytting regulerer i utgangspunktet 
ansvarsforholdet mellom leigetakar og BKE 

Viktige telefonnummer:  

Brann: 110 

Politi: 112 

Ambulanse: 113 

Legevakt Stord: 116117 

 

BKE dagtid: 53 00 25 00 

Vakttelefon BKE: 

.    

909 85 254   -   Job Nedrebø   
 

Tenestekontoret Bømlo Kommune: 53 42 34 74 

NAV flyktningteneste:   

Legekontor: 

Bremnes legesenter:  53 42 33 11 

Kystlegane:    53 42 56 10 

Moster legekontor:  53 42 33 80 

Langevåg legekontor:  53 42 33 70 

1.INNEKLIMA 
Eit godt inneklima er viktig for trivsel og helse. 
 

Høg luftfuktigheit er ikkje bra å ha inne, og kan føra til helseskadar og skade på 

bustaden. I verste fall kan det oppstå muggsopp i bustaden. 

Det er difor viktig  at luftfuktigheita blir halden så låg som mogleg. 

 

Kva kan du gjera for å unngå høg luftfuktigheit inne i bustaden? 

 

TØRKING AV KLEDE  - TØRK KLEDE UTE  

 

Dersom ein tørkar klede inne, er det viktig å opna vindauga eller ha på 

ventilator. Ved bruk av tørketrommel, må ein vera sikker på at den fuktige lufta 

ikkje kjem inn i rommet.  Det er mogleg å tørke klede ute heile året, så dersom 

det er fint vêr, vert det anbefalt å tørke kleda ute.  

NB! Ikkje tørk kleda på eller over varmeomnar.  

JAMN ROMTEMERATUR HEILE DØGNET  

 

Unngå å ha store svingingar i romtemperaturen i løpet av døgnet. Låg 

innetemperatur i periodar av døgnet for så å setja på full varme andre tider av 

døgnet, er ikkje bra. Det kan føra til høg luftfuktigheit, men er òg svært 

uøkonomisk med tanke på straumforbruket.  

 

LUFTING   

 

 
 

 

 

 

 

 

 

 

 

 

Trekk til side alle gardiner om dagen – spesielt er dette 

viktig dersom gardinene er tunge og tjukke. 

 

Ventilar som eventuelt er plassert i øvre kant av 

vindauga, skal vera opne.  

 

Opne vindauga og lufte ut 10 min. kvar morgon. 

Ventilar som eventuelt er plassert på 

veggen, skal vera opne.  

 

Ventilar i taket skal vera opne, og skal 

ikkje rørast. Her kjem det luft inn og ut 

automatisk.  

 

Ved matlaging skal alltid vifte over komfyr vera på.     

NB! Hugs å vaske filteret minst 4 ganger pr. år.   

2. REINHALD 
 

 
 

Gode råd for reinhald:  

 Matvarer må ikkje oppbevarast nær golvet. Dei skal vera i kjøleskap 

eller i skap i tette boksar. 

 

 Fjern matrestar på kjøkkenbenk kvar dag. 

 
 Vask bustaden innvendig (tørk støv og vask golv) kvar 14. dag. 

 

 Vask vegger og tak med såpe og fuktig fille 1 gong pr. år.  

 

 Parkettgolv (tregolv) skal ikkje vaskast med mykje vatn, filla skal berre 

fuktast med vatn og såpe. Dersom det er flekker, gå over med ein 

anna klut og fjern dei. 

 

 Golvbelegg og flisegolv kan vaskast med vanlig mengde vatn, filla skal 

dyppast i vatn med såpe til den blir gjennomvåt, for så å vri den. 

 

 Dersom det sølast vatn på golv, tørk det opp med det same. 

 

 Vatn på badegolv må tørkast opp. 

 Dei som har varmepumpe må støvsuge denne jamleg, min. 2 gonger 

pr. år (vår og haust). 

 

 Førebygging av legionella: 

Dersom dusjen ikkje har vore nytta på meir enn ei veke, bør den 

spylast igjennom med varmt vatn i minst 2 minutt. Skru termostaten 

på maks varme og hald dusjhovudet nær avløpet.  

 
 Vaske kjøkkenvifta minst 4 gongar i året. 

o I kjøkkenvifta er det filter som er plassert inni sjølve vifta. 

Dette kan takast ut for å vaskast. Filteret skal vaskast i 

oppvaskmaskin eller gjennomspylast med såpe og varmt vatn. 

Dette vil gje betre luft og førebygga brann i viftekanal og hus.  

3. VEDLIKEHALD 
 

Formålet med å definere vedlikehaldsansvar er å sikra at bustaden held ein 

jamn god standard, og at leigetakarane har eit sunt bumiljø både ute og inne. 

 

Vedlikehald inne - leigetakar sitt ansvar: 

 

 Rens sluk i dusjen, 2 gongar pr. mnd. 

o Ta rista vekk og fjern skit og alle hår. Vask ned i sluken og rista 

før den leggast på plass.  

 

 Bytta lyspærer ute og inne. 

o Dersom eit lys eller ein lampe ikkje verkar lenger, er det ofte 

lyspæra i lampen som er brukt opp. Då må leigetakar ta av 

skjermen/kuppelen til lampa, ta ut den gamle lyspæra og 

sette i ny. Lyspære får ein kjøpt på daglegvarebutikkar.  

 

 Bytta batteri i brannvarslar 1 gang pr. år, 1.desember. 

o Batteri kan kjøpast i daglegvarebutikken. 

 

 NB! Kun kast toalettpapir (ikkje resirkulert papir) i toalettet! 

 Ikkje kast bind, bleier og liknande i toalettet! 

 

 Smøre låsar med olje. 

o Dersom ein lås er treg og det blir vanskeleg å vri nøkkelen 

rundt, må den smørjast med låsolje. Låsolje får ein kjøpt i 

daglegvarebutikken. 

o Dersom det knirkar i ei dør når den opnast og lukkast, må 

dørhengsla smørjast. 

 

Vedlikehald ute - leigetakar sitt ansvar: 

 
 Klippe plenen/graset og evt. ordne blomsterbed og buskar.   

o Dersom det er fleire leigetakarar som deler plen, er det 

leigetakar sitt ansvar å setja opp ei fordeling på kven som skal 

klippe plenen. Det er eit felles ansvar.  

o Dersom det er blomsterbed utanfor bustaden, skal dette 

stellast ved å fjerne ugras og klippe buskar/planter. 

  

 Ta bort avfall som ligg rundt bustaden. 

o Alt avfall skal kastast i avfallsdunkar som er plassert til kvart 

hus. Dersom det manglar avfallsdunkar, ta kontakt med BKE. 

 

 Sortera avfall (sjå forklaring under pkt.6).  

 

 Strø og måka snø ved behov slik at det er mogleg for leigetakar og 

andre og koma seg til og frå huset. 

BKE er ansvarleg for: 

 

 Utvendig vask og maling av bustaden. 

 

 BKE klipper plenane der det er store fellesareal.  

 

 Filterskift i ventilasjonsanlegg.  

 

 Ved tvil, kontakt BKE tlf.: 53002500 eller post@bke.no 

 

BKE kan vera behjelpelege med enkelte vedlikehaldsoppgåver som er 

leigetakars ansvar, men vil då fakturera for medgått tid.  

 

 

4. NABOFORHOLD  
Ta hensyn til naboer. 

Leiker, bodar, osv. som høyrer til naboen skal ikkje nyttast utan tillating.  

Gå ikkje gjennom andre sine hagar/over andre sine eigedomar.  

 

 

 

mailto:post@bke.no

5. ORDENSREGLAR (ro og orden) 
 
1. Leigaren har plikt til å etterleva desse ordensreglane, og er også ansvarleg 

for at andre som får tilgang til eigedomen følgjer reglane. 
 

2. Leigaren skal behandla bustaden og eigedommen elles med varsemd, og i 
samsvar med leigeavtalen. 

 
3. Leigaren skal utan påminning frå BKE utføra det vedlikehaldet av bustaden 

og eigedomen elles som går fram av pkt. 4.4 i leigeavtalen. 
 
4. Bustaden og andre deler av eigedomen som leigaren har råderett over, 

skal ikkje nyttast slik at det er til ulempe eller sjenanse for andre. 
 
5. Det skal vera ro i bustaden frå kl. 2300 til kl. 0700. Radio, fjernsyn, 

musikkanlegg, musikkinstrument og andre innretningar som lagar lyd må 
ikkje nyttast slik at det skaper sjenanse for naboar. 

 
6. Det skal vera vanleg helgero på søndagar og høgtidsdagar. Arbeid som 

medfører bråk eller støy skal ikkje skje på slike dagar. 
 
7. Leigaren må halda det reint, ryddig og triveleg i og rundt bustaden. 

Grøntareal, bed og plantar må ordnast og takast vare på. Dette gjeld også 
fellesareal som leigaren etter leigeavtalen har medansvar for. 

 
8. Alt avfall skal kjeldesorterast og leggjast i dei respektive avfallsdunkane, 

ev. deponerast i containerar som SIM har utplassert. 
 
9. Bilar skal berre parkerast på tildelte parkerings- eller biloppstillingsplassar. 

Det er ikkje tillete å oppbevara bilvrak eller andre avskilta køyretøy.  
 
10. Barnevogner, syklar og anna sportsutstyr skal ikkje plasserast i vegar, 

fellesrom eller gangar, eller etterlatast på andre måtar som er til sjenanse 
for naboane. 

11. Det er ikkje tillate med dyrehald i leilegheita.  

 
 

Brot på ordensreglane vert sett på som brot på husleigeavtalen. Gjentekne 
brot på ordensreglane kan medføra at leigetilhøvet vert oppsagd frå 
kommunen si side. 

 

Disse ordensreglane er ein del av husleigekontrakten. 

6. SORTERING AV AVFALL  

 

 Avfall må sorterast og vil bli henta på ulike vekedagar. Rett dunk 

må setjast fram dagen før henting.  

 

o Link til køyreplan for tømming av dunker: 

 http://sim.as/min-kommune/?kommune-valg=bomlo 

 

o Det finnes òg ein app ein kan lasta ned; SIM tømmekalender.  

 

Slik skal det IKKJE sjå ut:  Slik SKAL det sjå ut: 

 

http://sim.as/min-kommune/?kommune-valg=bomlo

7. BRANN 

 

Gå gjennom sjekkliste for brannsikring 2 gongar i året (01.juni og 

01.desember).  

 

Les bruksrettleiinga nøye og lær deg korleis sløkkjeutstyret skal brukast.  

